
‘’Türkmenistanyň  Döwlet  ýer  kadastrynyň awtomatlaşdyrylan
geomaglumat ulgamy’’ programma üpjünçiligi toplumy ‘’Sanly Çözgüt IT
meýdança’’ hojalyk jemgyýeti tarapyndan işlenip taýýarlanyldy.

   Programma üpjünçiligi toplumy esasynda Türkmenistanyň ýer 
kadastryny awtomatlaşdyrmak, şeýlelikde, ýer bölekleriniň hasabyny
ýöretmek, ekin meýdanlaryny, oba-hojalyk ýerlere baha bermek,
ýerleriň şorluk derejelerini toprak görnüşleri, topragyň mehaniki 
düzümi
boýunça hasabyny ýöretmek, agrohimiki kartogramma mümkinçilikleri
döredildi.

Mundan başga-da, elektron görnüşinde hasaba alnan ýer böleklerinde
tiz wagtyň içinde gözleg-barlag işlerini geçirmek, çykarylan netijeleri
çap etmek ýa-da eksel görnüşinde çykarmak, welaýatara we etrapara 
araçäkleri çyzmak, welaýatara maglumat aragatnaşygy ýola goýuldy.

Häzirki wagtda, göredilen programma üpjünçiligi toplumynda 
Türkmenistanyň Oba hojalyk ministrliginiň Ýer serişdeleri gullugynyň
welaýatlardaky edaralarynyň hünärmenleri tarapyndan maglumatlary
girizmek, olary görmek we analiz etmek mümkinçiligi hem bar.

Programma üpjünçiliklere Türkmenistanyň Maliýe we Ykdysadyýet
ministrliginiň intellektual eýeçilik boýunça Döwlet gullugyndan 3 sany
EHM üçin şahadatnama alyndy. 

TÜRKMENISTANYŇ DÖWLET ÝER KADASTRYNYŇ 
AWTOMATLAŞDYRYLAN GEOMAGLUMAT ULGAMY

   ‘’Türkmenbaşy Halkara deňiz portunyň iş ulgamyny 
awtomatlaşdyrmagyň programma üpjünçiligi’’ toplumy 
‘’Sanly Çözgüt IT meýdança hojalyk jemgyýeti tarapyndan 
işlenip taýýarlanyldy. Programma üpjünçiligi toplumyny 
işläp taýýarlamagyň maksady Türkmenbaşy Halkara 
deňiz portunda sanly ulgama geçmek, müşderilere 
edilýän hyzmatlary has hem ýeňilleşdirmek, çalt hem 
dogry hasaplaşyklary geçirmek bolup durýar. Programma 
üpjünçiligi toplumyna Türkmenbaşy Halkara deňiz 
portunyň web saýty, onuň dolandyryş penjiresi, 
müşderileriň şahsy otagy, bölüm müdirleriniň elektron iş 
stollary, agentleriň, tereziniň, gorag gullugynyň, poçta 
gullugynyň, ýük göterijileriň, talmanlaryň elektron iş 
stollary döredildi.

    Türkmenbaşy Halkara deňiz portyň müşderileri öz şahsy 
otaglarynda özüne degişli yükleri, gämileri we tölegleri 
baradaky ähli maglumatlary görmek, şol sanda öz 
yükleriniň portda ýükleme-düşürme işleriniň gidişi, ýükleriň 
nirede haýsy ammarda durandygy barada maglumaty 
görmek, olary dolandyrmak, sargytlary açmäk mümkinçiligi 
döredildi. Müşderiler öz şahsy otaglarynda hasaplaryny 
doldurmak, töleg amallaryny yerine   yetirmek mümkinçiligi 
hem bar. Ulgam maglumatlaryň iň ýokary ygtybarlygyny, 
goragyny we bitewiligini üpjün edýär bir bitewi maglumatlar 
binýady ulanyldy. Hereket edýän ähli tarifler bir bitewi 
maglumatlar binýadynda jemlendi, şeýle hem ähli
hasaplamalar awtomatiki usulda ýerine ýetirilýär. Bir bitewi
maglumatlar binýadynyň üznüksiz we tiz işlemegini üpjün 
edildi. 

TÜRKMENBAŞY HALKARA DEŇIZ PORTUNYŇ IŞINI 
AWTOMATLAŞDYRMAGYŇ PROGRAMMA ÜPJÜNÇILIGI

Şeýlelikde, müşderiler üçin web-sayt hem mobil goşundy, 
dispetçerler üçin web-sayt, portuň jolbaşçysy üçin 
web-sayt hem mobil goşundy, talmanlar we beýleki 
ulanyjylar üçin mobil goşundy işlenilip taýýarlanyldy.

